
	1. ՀՀ արդարադատության նախարարություն 
	27.04.2022

	
	N 27.2/18283-2022

	 «Հայաստանի Հանրապետության կառավարության 2021 թվականի 1-ի N 1069-Ա որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է Թադե Արմոնդի Հաղվերդյանին տրված տարկետման ժամկետը 2024 թվականի ձմեռային զորակոչի փոխարեն սահմանել 2025 թվականի ձմեռային զորակոչ: Նախագծի հիմնավորման համաձայն՝ Թադե Արմոնդի Հաղվերդյանին Հայաստանի Հանրապետության կառավարության 2021 թվականի հուլիսի 1-ի N 1069-Ա որոշման համաձայն, Ամստերդամի Վրիժ համալսարանի կողմից տրված տեղեկանքի հիման վրա տրվել է տարկետում՝ մինչև 2024 թվականի ձմեռային զորակոչը: Նախևառաջ հարկ ենք համարում անդրադառնալ Հայաստանի Հանրապետության կառավարության 2018 թվականի ապրիլի 12-ի N 451-Ն որոշման կարգի 9.1-րդ կետի դրույթներին, համաձայն որոնց՝ նշանակալի նվաճում է համարվում քաղաքացու՝ աշխարհի լավագույն բարձրագույն ուսումնական հաստատությունների ակադեմիական  վարկանիշավորման http://www.shanghairanking.com/ կայքի աշխարհի համալսարանների ակադեմիական ընդհանուր (Academic Ranking of World Universities) և ըստ ոլորտների (Global Ranking of Academic Subjects) տվյալ տարվա ցանկերի առաջին հինգ տասնյակում ընդգրկված հաստատություններում բակալավրի (դիպլոմավորված մասնագետի, ինտեգրացված), մագիստրատուրայի, ասպիրանտուրայի և այլ կրթական ծրագրերով առկա ուսուցմամբ սովորելու կամ դիմորդ հանդիսանալու հանգամանքը` բարձրագույն ուսումնական հաստատության կամ այլ իրավաբանական անձի կողմից տրված կրթաթոշակի առնվազն 70 տոկոսի վերաբերյալ փաստաթղթերի առկայությամբ, բացառությամբ՝ անվճար կրթական ծրագրեր իրականացնող բարձրագույն ուսումնական հաստատությունների: Վերոնշյալ կայքի ուսումնասիրության արդյունքում պարզ է դառնում, որ Ամստերդամի Վրիժ համալսարանը ներառված է ոչ թե առաջին հինգ տասնյակում՝ այլ 101-ից 150-րդ հորիզոնականներում:
Վերոգրյալը հաշվի առնելով գտնում ենք, որ Հայաստանի Հանրապետության կառավարության 2021 թվականի հուլիսի 1-ի N 1069-Ա որոշմամբ՝ քաղաքացի Թադե Արմոնդի Հաղվերդյանին տրված տարկետումը՝ Ամստերդամի Վրիժ համալսարանի կողմից տրված տեղեկանքի հիման վրա խնդրահարույց է վերոնշյալ կարգավորումների տեսանկյունից: Բացի այդ հարկ է նշել, որ Հայաստանի Հանրապետության կառավարության 2021 թվականի հուլիսի 1-ի N 1069-Ա որոշման 1-ին հավելվածի 2-րդ կետի 3-րդ ենթակետում 2021 թվականի հուլիսի 19-ին կատարվել է ուղղում հետևյալ բովանդակությամբ՝ «Վրիժի համալսարան» բառերից հետո կարդալ «կամ Բրիտանական Կոլումբիայի համալսարան» բառերը»։ Կարծում ենք, որ Նախագիծը սույն ուղղման տեսանկյունից նույնպես խնդրահարույց է և լրացուցիչ հիմնավորման կարիք ունի։
	
	Չի ընդունվել
Քաղաքացուն տարկետում տրվել է ՀՀ կառավարության 2018 թվականի ապրիլի 12-ի N 451-Ն որոշմամբ  սահմանված կարգի 9.1-ին կետով նախատեսված պայմաններով, ըստ   որի քաղաքացու նշված համալսարանը ընդգրկված է  http://www.shanghairanking.com/ կայքի աշխարհի համալսարանների ոլորտների (Global Ranking of Academic Subjects) ցանկերի առաջին հինգ տասնյակում՝ 45-րդ էկանոմիկս մասնագիտությամբ)































Չի ընդունվել
Զորակոչի ժամկետները և բուհերի ընդունելության ժամկետները շատ հաճախ չեն համընկնում, այդ իսկ պատճառով էլ քաղաքացիները դիմելով մի քանի բուհեր, բայց չունենալով բուհերի կողմից ընդունելության վերաբերյալ    վերջնական պատասխան,   տարկետում տրամադրելու գործընթացում  դեռ վերջնական բուհի ընտրությունը    կատարած չեն լինում: Տարկետման  տրամադրման որոշման մեջ մի քանի  բուհի նշելը պայմանավորված է եղել նշված հանգամանքով, այլապես տրված տարկետում  կդառնար ոչ նպատակային:
Միաժամանակ հայտնում եմ, որ Թադե Արմոնդի Հաղվերդյանը դիմել է Բրիտանական Կոլումբիայի համալսարանում ուսումնառության ժամկտեի փոփոխության համար:
 









	2. ՀՀ պաշտպանության նախարարություն
	02.05.2022

	3. 
	N ՊՆ/510/2108-2022

	Դիտողություններ և առաջարկություններ չկան:

	Ընդունվել է



	4. ՀՀ  վարչապետի աշխատակազմի պետաիրավական վարչություն 
	08.07.2002
02/10.39/22038-2022

	Նախագծով առաջարկվում է Թադե 
[bookmark: _GoBack]Արմոնդի Հաղվերդյանին՝ 2021 թվականի 
ամառային զորակոչից մինչև 2024 թվականի 
ձմեռային զորակոչ տրված տարկետման 
ժամկետը երկարաձգել մինչև 2025 թվականի
 ձմեռային զորակոչ՝ հաշվի առնելով 
Բրիտանական Կոլումբիայի համալսարանի 
կողմից վերջինիս ուսումնառության ավարտի 
ժամկետի վերաբերյալ տրված տեղեկանքը: 
Ուշադրություն ենք հրավիրում այն հանգամանքին, որ
 ըստ նախագծին կից ներկայացված 
հիմնավորման՝  նշված քաղաքացուն տրվել է 
տարկետում հիմք ընդունելով Ամստերդամի 
Վրիժ համալսարանի կողմից տրված տեղեկանքը:
 Ընդ որում, ըստ Բրիտանական 
Կոլումբիայի համալսարանի կողմից տրված 
տեղեկանքի Թադե Արմոնդի Հաղվերդյանն 
իր ուսումնառությունը նշված համալսարանում 
սկսել է 2022 թվականի հունվարից: 
 Հարկ ենք համարում նշել, որ Կառավարության 
2018 թվականի ապրիլի 12-ի 451-Ն որոշմամբ
 սահմանված  կարգի համաձայն գիտության և 
կրթության բնագավառներում նշանակալի 
նվաճումներ ունեցող քաղաքացուն 
յուրաքանչյուր կրթական ծրագրով 
ուսումնառության համար տարկետում կարող է տրվել
 մեկ անգամ, բացառությամբ նույն կարգով 
նախատեսված դեպքերի (որոնք այս 
պարագայում կիրառելի չեն): Ըստ էության, 
ստացվում է, որ նշված քաղաքացուն 
տարկետման երկարաձգման ձևաչափով 
փաստացի տրվում է նոր տարկետում, 
որպիսի հանգամանքը ծանրակշիռ 
պարզաբանման կարիք ունի՝ հատկապես հաշվի 
առնելով այն հանգամանքը, որ 
տարկետման երկարաձգման հիմքերում 
քննարկվող դեպքը առկա չէ: 


	Չի ընդունվել 
Տարկետման ժամկետի համար հիմք է հանդիսացել Վրիժի համալսարանում ուսումնառության տևողությունը, 
սակայն քաղաքացին ընտրել է Բրիտանական Կոլումբիայի համալսարանը, որի ուսումնառության տևողությունը տարբերվում է Վրիժի համալսարանի ուսումնառության տևողությունից: Քաղաքացին իր տարածքային զինվորական կոմիսարիատ ներկայացրել է և Ամստերդամի Վրիժ և  Բրիտանական Կոլումբիայի համապատասխան տեղեկանք: 
Թ. Հաղվերդյանը ուսումնառությունը սկսել է հունվար ամսին, քանի որ երկրից ելքի վիզա ստանալու խոչընդոտ է ստեղծվել և նա հիմք ընդունելով այն հանգամանքը, որ Կոլումբիայի  համալսարանում 2021-2022 ուսումնական տարվա դասերի մեկնարկումը կարող է սկսել և սեպտեմբեր և հունվար ամիսներին՝ նա ընտրել է հունվար ամիսը: Հետևաբար քաղաքացուն ոչ թե տրվում է նոր տարկետում, այլ հստակեցվում է իր արդեն տարկետում ստացավ համալսարանի մասով տարկետման ժամկետները՝ համապատասխանեցնելով ուսումնառության ժամկետներին:



